                  Adenoma və növləri


Adenoma (yunanca: aden - ‘vəz") | vəzli üzvlərdə və selikli qişalarda olan vəz epitellərindən inkişaf edir. Bütün növ şişlər içərisinde ən çox rast gəlinən şişlərdəndir. Selikli qişalardan inkişaf edən adenomalar ekzofit yolla böyüyür və mənfəzə doğru çıxıntı şəklində olur, selikli qişaların üzərində enli əsasla otururlar. Bunlara adenomatoz poliplər də deyilir. Vəzli üzvlərdə olan adenomaların içərisində bəzən boşluğu müxtəlif konsistensiyalı maye ilə dolu olan kistalar da olur. Adenomalar xərçəngönü proses hesab edilir və maliqnizasiya edərək epitel toxumasının bəd xassəli şişinə - xərçəngə keçə bilir. Cərrahi yolla çıxarıldıqdan sonra bəzən residiv verirlər.
Adenomalar kapsula daxilinde yerləşən, yumşaq konsistensiyalı, ağımtıl- çəhrayı rəngli, toxuma atipizmli şiş toxumasından ibarət olurlar. Əksər hallarda parenxima daha çox üstünlük təşkil edir, nəinki stroma. Ölçüləri bir neçə mm- dən onlarla sm-ə qədər ola bilir. Şiş toxuması vəzli strukturlar və ya məmə- ciklər əmələ gətirən prizmatik və ya kubabənzər epiteldən təşkil olunur. Selikli qişalardan inkişaf edən adenomalar xarici görünüşlərinə görə selikli qişaların iltihabi poliplərinə bənzədikləri üçün mikroskopik müayinə ilə onları biri- birindən diferensiasiya etmək lazım gəlir.
Şiş toxumasının quruluş xüsusiyyətlərindən, toxumada parenximatoz və stromal elementlər arasındakı nisbətdən asılı olaraq adenomaların aşağıdakı növləri ayırd edilir.
·  Adenomatoz polip. Bunlara şiş polipləri və ya vəzli poliplər də deyilir. Selikli qişalarda olur.
·  Fibroadenoma. Şiş toxumasında çoxlu kollagen liflərinin əmələ gəlməsi və stromanın üstünlük təşkil etməsinə görə şişin konsistensiyası da nisbətən bərk olur,
·  Alveolvar adenoma. Buna asinar adenoma da deyilir. Vəzlərin alveolyar parenximalarından inkişaf edir. Şiş toxuması kiçik cibəbənzər (asinar) vəzli strukturlardan təşkil olunur.
·  Tubulvar adenoma. Vəzlərin axacaqlarını təşkil edən epitellərdən inkişat edir. Histoloji quruluşuna görə vəz axacaqlarını (borulu quruluş) xatırladır.
·  Trabekulvar adenoma. Tirli quruluşa malik şiş toxumasından ibarətdir.
·  Solid adenoma (latınca: solidus - “dolu", "bərk'). Bu zaman şiş toxumasında əmələ gələn iri vəzli strukturlarda boşluqlar olmur, onların boşluqları da epitel hüceyrələri ilə sıx şəkildə dolu olur. Şiş toxuması ələyəbənzər şəkil göründüyü üçün buna kribroz adenoma da deyilir (latınca: cribrosuwm"ələyəbənzər').
• Məməcikli adenoma. Buna papilyar adenoma, sistadenoma və yaxud da kistadenoma da deyilir. Vəzli üzvlərdə inkişaf edir. Şiş toxuması mənfəzinə (boşluğuna) doğru məməciklər əmələ gətirilən kistoz törəmələrdən təşkil olunur (kista). Şiş toxuması bir ədəd və ya bir neçə ədəd (polikistoz) bu kimi kistalardan ibarət olur. Kistaların mənfəzi şəffaf və yaxud da sarımtıl-boz rəngli, müxtəlif konsistensiyalı maye ilə dolu olur. Kistaların divarını isə nazik fıbroz toxuma və daxildən şiş toxumasının parenximası - sekretor prizmatik epitellər təşkil edir. Böyük sürətlə artıb-çoxalan bu epitellər membran üzərində bir sırada yerləşə bilmədikləri üçün kistanın mənfəzinə doğru çıxıntılar - məməciklər əmələ gətirirlər.
qarışıq adenoma.

